
   Чыса Карачăм салтакпа виçетĕп 

(шӳтлетчĕ хăй. Хул хушшинче — костыль): 

Урасăр та çул хыттине сисетĕп: 

хул хушшинче тытатăп çирĕп тыл.



Юсатчĕ вăл хĕлле йĕвен те хăмăт, 

сӳре те урапа — çу çитеспе. 

Анчах екке каймарĕ шелсĕр вăхăт — 

Салтакăн пулчĕ ĕмĕрĕ кĕске.



Самант — пăрахрĕ вăхăт шутламашкăн 

кунне-çулне. Карачăм вилтăпри 

чĕнет халь хăй патне чечек лартмашкăн. 

Илтетĕр-и çакна, туятăр-и?



Паян та çав çынна эп мал енче 

куратăп самана тĕкĕрĕнче.

  